
XTI PASSI L1 WETTAQNA FLIMKIEN
Harsa hafifa lejn dawn l-erbatax-il sena

Is-soc¢jeta f’pajjizna ghaddejja minn process gqawwi ta’ tibdil socjali, kulturali u religjuz.
F’dan il-kuntest ta’ transizzjoni, inqis li 1-Knisja lokali wkoll hija wahda fi transizzjoni, ghax
“ghalkemm geografikament il-binja tal-knisja tinsab f’nofs ir-rahal, ma ghadux iz-zmien li I-
Kanisja tokkupa ¢-¢entru tar-rahal” (Diskors tieghi tat-18 ta’ Jannar 2014). Kif osserva 1-Q.T.
il-Papa Frangisku ftit jiem gabel il-Milied meta kellem lill-Kurja ta’ Ruma, “m’ahniex aktar
fil-Kristjanita. Ahna ma ahniex l-unic¢i li noholqu 1-kultura, la ahna ta’ quddiem u langas I-
aktar li jaghtuna widen... M’ahniex aktar f’regim ta’ Kristjanita ghaliex il-fidi — spec¢jalment
fl-Ewropa kif ukoll f’parti kbira mill-Punent — mhix aktar presuppost ovvju tal-hajja komuni,
anzi spiss tigi michuda, mghoddija biz-zmien, moghtija 1-genb u rredikolata” (21 ta’
Dicembru 2019). Ghaldagstant, huwa mehtieg process ta’ “aggustament tal-psikologija
ekklezjali taghna” (Diskors tieghi tat-18 ta’ Jannar 2014). Dawn it-temi ttrattajthom kemm-il
darba fil-Laqghat tal-Awguri 1i kull Jannar kien ikolli mal-kleru, fejn kont naghmel diskors
ta’ orjentament pastorali. Matul dawn l-erbatax-il sena li kont responsabbli mit-tmexxija ta’
din id-Djocesi, bl-ghajnuna ta’ ghadd sabih ta’ sacerdoti, religjuzi u laj¢i ppruvajt naghmel li
nista’ biex nghin f’din it-transizzjoni.

Ghodda importanti f’din il-missjoni kienu l-kappillani. Minn hmistax-il kappillan, tnejn biss
bagghu minn dawk nominati mill-predecessur tieghi. Fl-ghazla tal-kappillani dejjem fittixt 1-
ahjar elementi fost il-kleru djocesan. Kemm ilni isqof ippresidejt 22 cerimonja ta’ pussess ta’
parrocca. Ta’ kull xahar kont nghaddi nofstanhar mal-Kullegg tal-Kappillani biex flimkien
nanalizzaw il-qaghda u nipproponu azzjoni pastorali komuni. Ghalkemm fil-parti 1-kbira
taghhom il-kappillani sibthom kollaboraturi tajbin, hemm individwi u ¢irkustanzi fejn
stennejt aktar kondivizjoni fil-vizjoni pastorali u aktar kuragg fit-tigdid tal-komunitajiet
parrokkjali. Matul l-episkopat tieghi, kuntrarjament ghall-prassi li sibt, wasalt biex nintroduci
sistema fejn il-kappillan ma jkunx gej mill-parrocc¢a li nafdalu. Barra minn hekk, fil-parroc¢ci
regghet giet riabilitata d-‘Dar tal-Kappillan’, ghax sibt li l-kappillan kien joqghod fid-dar
privata tieghu. Bil-mod il-mod bdejt nintroduci I-kuncett ta’ ‘presbiterju parrokkjali’, ghax
bdejt nibghat sacerdot jghix fl-istess dar mal-kappillan — attwalment hemm sitt parrocci fejn
hemm din l-esperjenza. Ghal Ottubru li ghadda, kollox kien imhejji biex il-Kullegg tal-
Kappillani jiehu sehem fi tlett ijiem ta’ riflessjoni dwar it-tigdid pastorali mehtieg fid-dawl
tal-Evangelii gaudium u l-ktieb ta’ James Mallon Divine renovation — imma peress li kelli
nattendi ghas-Sinodu, dan is-seminar ma sarx.

Fil-parti 1-kbira taghhom is-sacerdoti huma disponibbli li jghinu lill-kappillani, anki jekk
hafna minnhom (spec¢jalment l-anzjani) jippreferu joffru ‘pastorali sagramentali’.
Normalment il-presbiterja parrokkjali jiltagghu regolarment u kopja tal-minuti tintbaghat il-
Kurja. Erba’ snin ilu htart Vigarju Episkopali ghall-Kleru li huwa msieheb minn
Kummissjoni. Parti mill-hidma ta’ din il-Kummissjoni hija 1-formazzjoni kontinwata tas-
sacerdoti u matul is-sena jsiru lagghat ta’ formazzjoni spiritwali, teologika u pastorali.
Normalment ikun hemm partecipazzjoni sabiha ghal dawn il-lagghat. Kull sena d-Djocesi
torganizza l-ezercizzi spiritwali ghas-sacerdoti, u dan Il-ahhar ged nistiednu predikatur
barrani. Ghalkemm in-numru tas-sacerdoti huwa gholi (147 inkardinati), l-eta medja hija ta’



madwar sittin sena. Is-sacerdoti li huma taht is-sittin sena, b’e¢c¢ezzjoni ta’ ftit hafna, kollha
ghandhom mandat pastorali. II-Kunsill Presbiterali jiltaga’ regolarment. Hemm sittax-il
sacerdot imsiefer: erbgha minnhom ged jistudjaw, tnejn jinsabu fis-servizz tas-Santa Sede, u
l-ohrajn fidei donum anki f’artijiet tal-missjoni. F’erbatax-il sena ghamilt il-funeral ta’ sebgha
u sebghin sacerdot, filwaqt li ordnajt erbgha u ghoxrin sacerdot gdid. Ilqajt it-talba ghall-
eskardinazzjoni ta’ seba’ sacerdoti, filwaqt li zewg sacerdoti Ghawdxin li kienu inkardinati
barra gew inkardinati fid-Djocesi taghna. Kont waqgqgaft kumitat biex isir studju dwar 1-
opportunita li nifthu dar ghas-sacerdoti anzjani, imma l-parir li nghatajt kien wiehed negattiv.
Flimkien mal-Fondazzjoni Arka ged nahsbu biex fil-futur garib ikollna Zewg appartamenti
ghas-sacerdoti anzjani.

Fis-Seminarju Magguri ghandna tnax-il seminarista. Jien kuntent hafna bl-equipe formattiv:
ir-Rettur, il-Vic¢i-Rettur u Prefett tal-Istudji, ir-Responsabbli mill-Formazzjoni Pastorali u d-
Direttur Spiritwali. Fis-Seminarju hemm tnejn u tletin 1i jiffurmaw il-korp tal-ghalliema.
Peress li huwa Seminarju affiljat mal-Angelicum, kull sena din il-Fakulta Pontifi¢ja f’Ruma
tibghat rapprezentant fl-ezamijiet finali tal-BA fit-Teologija u kull darba jaghtuna rapporti
tajpba hafna dwar il-livell akkademiku fis-Seminarju. Attwalment ghandna student religjuz
(Frangiskan Konventwali) li ged jattendi ghal-lezzjonijiet. Kellna wkoll 1-esperjenza gdida ta’
seminarista mill-Gwatemala li ghamel snin fil-formazzjoni maghna. Kont f’diskussjoni ma’
ordni religjuz biex jibdew jibaghtu l-istudenti taghhom ghall-formazzjoni filosofika-teologika
fis-Seminarju taghna. Hemm relazzjoni tajba bejn is-Seminarju taghna u dak ta’ Malta. Is-
Seminarju ghandu gheruqu fil-qalb tal-poplu ta’ Alla f’Ghawdex li jghozz hafna din I-
istituzzjoni kif tixhed il-generozita tieghu. Kemm-il darba lis-superjuri tieghi ghidtilhom li s-
Seminarju taghna ghandu jibga’!

Imsehbin mas-Seminarju Magguri hsibt li jkun hemm: (1.1) sacerdot responsabbli mill-
vokazzjonijiet li ged jaghmel xoghol tajjeb hafna ma’ adolexxenti u l-guvintur (fid-Djocesi
din is-sena pastorali hija ddedikata proprju lill-vokazzjonijiet). Din is-sena waqqaft
Kummissjoni taht it-tmexxija tas-Segretarju Pastorali biex toffri pjan ta’ hidma vokazzjonali;
(1.2) sacerdot iehor jiehu hsieb il-piccolo clero. Bi pjacir ninnota li dan l-ahhar f’diversi
parroc¢i zdied in-numru tal-abbatini. (2) Ftit tax-xhur ilu waqqafna Istitut ghall-Ministeru
Pastorali bl-ghan li joffri lil-laj¢i u religjuzi nisa korsijiet ta’ formazzjoni terzjarja, inkluza
dik teologika. Dan l-istitut ghandu I-licenzja mill-Istat li jaghti gradi akkademici rikonoxxuti.
Attwalment ghaddej kors dwar is-safeguarding u dalwagqt jigu proposti korsijiet ohra.

[I-hajja kkonsagrata hija ‘pulmun’ importanti ghall-hajja ekklezjali. Fid-Djocesi hawn
prezenza ta’ tnax-il familja religjuza. Tajt mandat lil wiehed religjuz bhala d-Delegat tieghi
iwettqu programm ta’ formazzjoni. Bl-ghan li nippromovu din il-karizma, matul l-episkopat
tieghi ftahna monasteru ta’ hajja kontemplattiva femminili, waqqafna Assocjazzjoni lajkali
tad-dritt pubbliku bil-hsieb li ’l1 quddiem issir Istitut sekulari tad-dritt djocesan (Anawim), u
wagqafna wkoll 1-Ordni tal-Vergni. Ghamilt tentattivi biex fid-Djocesi jkollna fergha maskili
tal-hajja kontemplattiva, imma s’issa ma tawx frott. Huwa fatt li f’”dawn l-ahhar snin rajna
djar tar-religjuzi jinghalqu, ghax il-komunitajiet ged jikbru fl-eta u jickienu fin-numru. Is-
sorijiet Frangiskani ghalqu l-kunvent taghhom fil-Qala u kienu diga telqu mis-Seminarju u
waslu biex jaghlqu I-kunvent li hemm in-Nazzarenu (ix-Xaghra). Imma frott 1-impenn taghna
u r-rieda tajba tal-Madre Generali tal-Frangiskani, is-Sorijiet gew lura s-Seminarju u n-
Nazzarenu. Fi zmien il-Provin¢jal tal-Gizwiti Paul Pace sj, Dar Manresa kienet ser taghlaq u
konna wasalna ghal ftehim li d-dar tghaddi lid-Djocesi; imma mbaghad ghenthom biex sabu
min jamministra d-dar u 1-Gizwiti baqghu hawn. Diversi drabi heggigt lir-religjuzi,



partikularment lis-sorijiet, biex iwettqu xi ghamla ta’ hidma vokazzjonali, imma ftit kien
relazzjoni mill-qrib mal-Isqof ta’ Ghawdex kif ghandhom mal-Arcisqof f’Malta — almenu
dawk is-Superjuri Magguri li ghandhom komunitajiet fid-Djocesi — imma ma nhossx li kien
hemm rieda qawwija bizzejjed, ghax fuq medda ta’ diversi snin ma ltqajniex aktar minn
darbtejn.

[l-partecipazzjoni tal-laj¢ci hija qawwija kemm fuq livell parrokkjali u kemm fuq livell
djocesan. Dawn l-ahhar snin htart Vigarju Episkopali ghal-Lajc¢i. Kwazi fil-parro¢¢i kollha
hemm il-Kunsill Parrokkjali fejn il-kotra tal-membri huma I-laj¢i. Wiehed mid-dispjaciri
tieghi hu li flimkien mas-Segretarju Pastorali ta’ gabel ghamilna diversi tentattivi biex ikollna
1-Kunsill Pastorali Djocesan, imma kull esperjenza li ghamilna kienet short lived. Wahda mir-
ragunijiet kienet li l-laj¢i taghna huma nieqsa minn formazzjoni ekklezjali adegwata u
ghalhekk is-sehem taghhom ikun limitat. Din il-formazzjoni hija mehtiega biex issehh it-
transizzjoni li semmejt aktar ’il fuq. Wiehed jittama li bil-prezenza tal-IMP ikun hawn gabza
fil-kwalita fis-sehem tal-laj¢i mhux biss fil-kamp pastorali imma wkoll fis-settur socjali.

F’dik li hija 1-formazzjoni tal-lajc¢i, minbarra 1-ghaqdiet tal-appostolat bhalma hija 1-Azzjoni
Kattolika, il-Legjun ta’ Marija, il-Mixja Neo-Katekumenali u 1-Karizmatici, fil-parroc¢ci
twaqqfu 1-‘komunitajiet Ewkaristici’ u gruppi ta’ lectio divina. Minn sena ilu, grupp ta’
sacerdoti zghazagh ged joffru l-formazzjoni maghrufa bhala I Dieci Comandamenti liz-
zghazagh. Il-Kummissjoni Djocesana Zghazagh (KDZG), li regghet twaqqgfet din is-sena,
torganizza lagghat formattivi ghaz-zghazagh. Dan l-ahhar snin rajna gawmien f’xi whud mic-
centri parrokkjali fejn issir attivita ghall-adolexxenti u z-zghazagh, tant li f’xi parroc¢ci saret
ristrutturazzjoni kbira tac-centri (San Gorg, ix-Xewkija u 1-Qala) u fin-Nadur u f’Ta’ Ker¢em
ged jinbnew centri godda. Fil-predikazzjoni ghandna l-aqwa ghamla ta’ katekezi i tilhaq lill-
kotra kemm bl-omelija tal-quddies tal-Hadd u kemm bil-prietki okkazjonali u bl-Ezercizzi
tar-Randan. Ghalkemm rajt hafna titjib fil-predikazzjoni, jiddispjacini li xi sacerdoti, fosthom
anki zghar, ghadhom ma geddux il-predikazzjoni taghhom u jippreferu jappellaw ghas-
sentimenti popolari.

I1-katekezi tat-tfal hija organizzata sewwa hafna. Barra s-socji tal-Museum li joffru katekezi
fl-ogsma taghhom, hemm ghadd gmielu ta’ laj¢i li huma katekisti. Hija nota pozittiva li
f’dawn l-ahhar snin diversi kappillani rnexxielhom jirreklutaw katekisti laj¢i zghar u
investew fil-formazzjoni taghhom. Bl-ghan li jkun hemm riforma fil-metodu u l-kontenut tal-
katekezi, madwar sentejn ilu kont waqqaft Kummissjoni li pprezentat rapport, imma ma
kienx konkluziv. Xtaqt li dan l-istudju jitkompla u jigi ffinalizzat. Il-Parroc¢ca ta’ Ghajnsielem
adottat is-sistema kateketika maghrufa bhala I quattro tempi.

Komplejna bir-riforma fil-liturgija bhal meta introducejna I-liturgija mgedda tal-funerali u dik
tas-sagrament taz-zwieg. Konna geghdin inhejju proposta liturgika-kateketika ghal gabel ic-
celebrazzjoni tal-maghmudija. [I-Kummissjoni ghal-Liturgija kienet tiehu hsieb thejji 1-
liturgija waqt ¢elebrazzjonijiet djocesani, bhal fil-kaz tal-Festa ta’ Kristu Re. F’dawn l-ahhar
snin diversi parrocc¢i hejjew ‘santwarju tal-Qrar’ fejn dan is-sagrament jigi ¢¢elebrat b’dinjita,
kif ukoll il-‘kappella tal-Ewkaristija’ li ddum miftuha tard billejl. Imma hemm hafna aktar xi
jsir biex titwettaq ir-riforma liturgika fl-ispirtu tal-Koncilju Vatikan II. B’xorti hazina, hafna
ghadhom jikkunsidraw is-sagramenti bhala esperjenza privata! Hafna drabi, biex tigi mharsa
t-tradizzjoni, jippreferu jissagrifikaw is-sehem mifhum u attiv tal-gemgha! Hemm
kollaborazzjoni sabiha bejn il-Kummissjoni Djocesana u dik tal-Konferenza Episkopali li
attwalment ged jahdmu fuq edizzjoni gdida tal-Missal Ruman. Bl-ghan li titwettaq riforma fl-



arti liturgika, tliet snin ilu waqgafna centru li jispec¢jalizza fl-arti liturgika mahduma fil-
muzajk (Eikon). Ghal dan il-ghan kont bghatt sacerdot jitharreg ghal erba’ snin fi¢-Centru
Aletti mmexxi minn Patri Marko Ivan Rupnik sJ f’Ruma.

Kelli 1-pjan li nibni knisja gdida f’Marsalforn — zona pastorali periferika li dejjem gieghda
tikber bi htigijiet partikulari. Kien b’dan il-hsieb preciz li ftit snin ilu kont tlabt lill-Arc¢isqof
ta’ Malta Mons. Pawlu Cremona OP jaghtina I-fond maghruf bhala tas-Sorijiet ta’ St Joseph;
b’generozita kbira 1-Arcisqof Cremona ghaddielna din il-proprjeta bhala commodatum
b’kundizzjonijiet ferm favorevoli. Dawn l-ahhar sentejn diversi parroc¢i dahlu ghall-hidma
estensiva ta’ restawr tal-knejjes taghna. Kienu progetti mehtiega biex jigi salvat patrimonju
artistiku u religjuz, ghax il-hsarat fl-arti sagra u fl-istrutturi kienu kbar hafna. Huwa minnu li
dawn il-progetti saru bl-ghajnuna finanzjarja tal-Unjoni Ewropea u tal-Gvern lokali, imma hu
fatt li I-komunitajiet parrokkjali wkoll taw is-sehem finanzjarju taghhom.

Iz-zwieg u l-familja huma zewg punti fokali tal-azzjoni pastorali taghna. Id-Delegat ghall-
Pastorali Familjari, bl-ghajnuna ta’ diversi koppji, irnexxielu johloq programmi ta’
formazzjoni kemm ghall-gharajjes bi thejjija ghaz-zwieg u kemm ghall-koppji mizzewga.
Dawn il-lagghat isiru kemm fuq livell ta’ parro¢¢a u kemm bhala djocesi fl-Istitut tal-Familja
Gwanni Pawlu II. Biex jintlahqu 1-koppji gharajjes li matul il-gimgha jkunu Malta, isiru
lagghat ghalihom f’Malta wkoll. L-istess Istitut tal-Familja joffri laqghat formattivi ghal
persuni separati jew li ghandhom id-divorzju. Ta’ kull sena, il-Kummissjoni Familja
torganizza Konferenza Djocesana dwar tema li ghandha x’tagsam mal-familja. Waqgqafna
wkoll ¢entru ta’ terapija ghall-koppji mmexxi minn sacerdot psikologu flimkien ma’ tim ta’
persuni mharrga f’dawn ix-xjenzi. Inhossni grat hafna lejn is-Santwarju Ta’ Pinu li jerfa’ 1-
piz finanzarju ta’ dan i¢-centru.

Hidma formattiva ohra tinghata mill-iskejjel tal-Knisja li ghandna fid-Djocesi. Fil-vizjoni
taghna l-iskola ma hijiex biss struttura akkademika imma opportunita biex tlagqa’ lill-
istudenti (u lill-familji taghhom) ma’ Gesu Kristu. Fil-fatt, introducejna l-kuncett ta’ ‘skola-
knisja’. Hdimna fuq progett li l-iskejjel tal-Knisja flimkien jiffurmaw ‘kullegg’ wiehed biex
ikun hemm kontinwita bejn id-diversi gradi tal-iskejjel. Ksibna licenzja ghall-Iskola
Sekondarja tal-Konservatorju biex tkun b’direzzjoni awtonoma minn dik Primarja. Waqqafna
1-Kunsill tal-Kapijiet tal-Iskejjel tal-Knisja kif ukoll il-Kunsill tall-Assistenti Kapijiet tal-
Iskejjel tal-Knisja. Dawn iz-zewg Kunsilli jiltagghu regolarment kull xahar. Ftit snin ilu tajt
mandat lil sacerdot biex ikun responsabbli mill-pastorali skolastika u janima t-tim pastorali li
twaqqaf f’hafna skejjel. Ghalkemm l-iskejjel taghna jaghmlu parti mis-Segretarjat ghall-
Edukazzjoni fi hdan il-Konferenza Episkopali Maltija, introducejna service manager biex
jikkordina 1-‘kullegg’ tal-iskejjel fid-Djocesi. Fl-iskejjel sekondarji tal-Knisja hemm religious
counsellor. Fit-tliet skejjel 1i huma tad-Djocesi (is-Seminarju Minuri, il-Konservatorju
Primarja u I-Konservatorju Sekondarja) ghaddej xoghol strutturali.

[I-Knisja hija prezenti wkoll fl-iskejjel tal-Istat. Ghandi relazzjoni tajba hafna mal-Princ¢ipal
tal-Kullegg tal-Iskejjel ghal Ghawdex kif ukoll mal-Ministeru ghall-Edukazzjoni. Fl-iskejjel
sekondarji hemm il-prezenza tar-religious counsellor u fl-iskejjel primarji huma l-kappillani
li jiehdu hsieb il-kura pastorali tat-tfal. Kont naghmel zjajjar regolari lill-iskejjel kollha,
kemm tal-Knisja u kemm tal-Istat.

F’Ghawdex hawn prezenza mdaqgsa ta’ Nsara mhux Kattoli¢i. Din is-sena tajt permess lill-
Ortodossi Serbi biex kull hmistax ji¢celebraw il-liturgija fil-Kappella tas-Seminarju. Din is-
sena wkoll waqqaft il-Kummissjoni Ekumenika bis-sehem ta’ membri mhux Kattoli¢i biex



jikkordinaw l-atttivita ekumenika fid-Djocesi. Il-membri tal-Legjun ta’ Marija jghinu wkoll
f’dan il-qasam. Dan l-ahhar snin kellna diveri adulti ta’ denominazzjoni Nisranija li talbu li
jidhlu fil-Knisja Kattolika; ma’ dawn inzid lil dawk I-Insara mhux Kattoli¢i li talbuni I-
permess biex b’fedelta ghal dak li titlob il-Knisja Kattolika jir¢ievu s-sagrament tal-
Ewkaristija. Peress li ta’ kull sena ged ikollna adulti barranin li jitolbu li jitghammdu, id-
Djocesi nediet programm ta’ katekumenat ghal dawn il-kandidati. Peress li f’Ghawdex sar
hawn prezenza ta’ komunita Musulmana, hadna xi inizjattivi f’dak li ghandu x’jagsam mad-
djalogu interreligjuz (nghidu ahna, 1-ittra miftuha lill-Insara u 1-Musulmani).

Fid-Djocesi ghandna uffi¢¢ju tal-Caritas attiv hafna; imma s-sena l-ohra tajt mandat lil
wiehed mis-sacerdoti biex jorganizza mill-gdid id-djakonija djocesana li tkun twiegeb ghall-
bzonnijiet kontemporanji. Hemm kummissjoni ta’ laj¢i li qed tghinu. Ric¢entement gie
inawgurat uffic¢ju gdid fi Triq il-Kappillan Hili, il-Fontana. Bhalissa nholqu diversi focus
groups fil-parroc¢i biex issir mappa tal-fagar ta’ Zminijietna. Kif habbart fl-ahhar Ittra
Pastorali, dar li ksibna minghand is-Sorijiet Dumnikani ser tigi ristrutturata bhala Centru tad-
Djakonija. Qeghdin fi trattattivi mal-Ghaqda Suret il-Bniedem biex fid-Djocesi nifthu dar
ghal dawk li ghandhom problemi mentali. Barra minn hekk fid-Djocesi ghandna d-Dar Arka
li tilga’ fiha persuni b’dizabbilta. Waqqaft Kummissjoni bl-ghan li tiehu hsieb il-kura
pastorali tal-persuni b’dizabbilta anki billi tghin lil dawn il-persuni jintegraw fil-gemgha
ekklezjali. Grupp ta’ sacerdoti joffru servizzi pastorali lill-Oasi li hija fondazzjoni li toffri
servizzi lil persuni b’dipendenzi mid-droga jew l-alkohol. Dar Guzeppa Debono, li hija
mmexxija mill-Komunita Anawim, tahdem favur il-hajja sa mit-tnissil. Biex nghinu lill-
istudenti Ghawdxin li ged jistudjaw Malta, sentejn ilu, f’kollaborazzjoni mal-Patrijiet
Agostinjani u s-Sorijiet ta’ St Joseph, inawgurajna zewg hostels ghalihom. Peress li jirrizulta
li f’Ghawdex it-tfal ghandhom problemi serji tas-snien, dhalna fi ftehim mal-Fakulta tad-
Dentistrija fl-Universita ta’ Malta biex flimkien noffru servizz socjali f’dan il-qasam.

[t-Tribunal Ekklezjastiku huwa effi¢jentissmu fil-kawzi matrimonjali. Mertu tal-Vigarju
Gudizzjali! Fid-dawl tar-riforma li saret dwar il-process matrimonjali fid-Djocesi ¢c¢elebrajna
diversi processi bil-forma brevior. Attwalment qged jigu istruwiti zewg processi ta’
kanonizzazzjoni: dak tal-Qaddej ta’ Alla Dun Mikiel Attard u dak tal-Qaddej ta’ Alla Fra
Grazzja Gauci 0sA. Quddiem il-Kongregazzjoni tal-Qaddisin hemm il-kawza tal-Venerabbli
Madre Margerita De Brincat, fundatrici tas-Sorijiet Frangiskani tal-Qalb ta’ Gestl.

Is-Santwarju Nazzjonali Ta’ Pinu huwa I-gojjell tad-Djocesi. Huma bla ghadd il-pellegrini,
lokali u barranin, li jfittxu 1-farag f’dan is-santwarju. Huma diversi s-sacerdoti addetti ghal
din il-Bazilika, partikularment il-konfessuri. Bhalissa ghaddej xoghol fuq il-bini ta’ ¢entru
ghall-pellegrini. Xtaqt hafna li jkun hemm opra ta’ karita marbuta ma’ dan is-Santwarju.
Marbuta ma’ dan is-Santwarju hemm l-istorja ta¢-centru Marjan f’Bacchus Marsh,
Melbourne, 1-Awstralja 1i huwa mmexxi minn Mons. Beneditt Camilleri, eks Rettur tas-
Santwarju Ta’ Pinu. Dwar dan i¢-¢entru hemm diversi issues pendenti li ppruvajt nissetilja,
imma ma sibtx il-koperazzjoni mehtiega. Kollox huwa ddokumentat.

[I-Knisja f’"Ghawdex hija Knisja missjunarja mhux biss ghax huma diversi s-sacerdoti,
religjuzi u lajci li jaghmlu esperjenzi missjunarji, imma wkoll ghax il-poplu ta’ Alla huwa
generuz hafna fl-ghajnuniet li kontinwament jaghti lill-missjunarji. L-ahhar sacerdot li talabni
biex imur il-missjoni kien sacerdot novell, Dun Mario Curmi, li gieghed il-Gwatemala.
Minbarra l-uffi¢¢ju tal-Opri Missjunarji Pontifi¢ji, fid-Djocesi hawn il-Moviment
Missjunarju Gest fil-Proxxmu, il-Grupp Sapport Missjunarju u gruppi ohra li jsostnu lill-
missjoni. Ta’ kull sena gruppi ta’ zghazagh jghaddu 1-btajjel taghhom jghinu lil missjunarji



Ghawdxin. Kien pjacir tieghi li f’dawn l-erbatax-il sena zort il-missjunarji taghna fl-Albanija,
fil-Brazil u fil-Peru. Huwa unur ghal din id-Djocesi li ghandha erbgha minn uliedha isqfijiet
fil-missjoni: Mons. Joe Bonello OFM, Mons. George Bugeja OFM, Mons. Giovanni Cefai
MSSP, u n-Nunzju Mons. Alfred Xuereb.

Fil-fehma tieghi tliet esperjenzi qawwija li ghexna bhala Knisja f’Ghawdex f’dawn l-ahhar
erbatax-il sena kienu: (a) il-Missjoni Djocesana mifruxa fuq hmistax u li fiha hadu sehem
madwar hames mitt ruh; (b) il-Vizta Pastorali mifruxa fuq tliet snin; (¢) is-Sena Marjana
(2019). Madwar sentejn ilu fi hdan il-Kullegg tal-Kappillani bdejna nfasslu Missjoni
Djocesana gdida.

Fil-bidu tal-episkopat tieghi sibt li l-amministrazzjoni kienet f’qaghda difficli. Fl-ewwel jiem
sibt li d-Djocesi kienet ged tbigh l-assi taghha biex taghmel tajjeb ghall-fluwidita monetarja
biex thallag mal-ispejjez kurrenti. Wasalna fil-hin biex insalvaw wiehed mill-assi tad-Djocesi
li llum jiswew id-deheb, 1i hi I-binja li d-Djocesi taghna ghandha fil-Menqgha ta’ Marsalforn.
Minn dakinhar dahhalt il-policy li d-Djocesi ma taljenax beni immobbli imma tipprova
takkwista ohrajn biex tkun tista’ tivversifika l-investimenti taghha. Meta nhares lura, din
kienet decizjoni f’'waqtha, ghax wara 1-krizi tal-2008 l-interessi fl-investimenti li d-Djocesi
kellha fil-portfolios taghha rrendew ftit li xejn. Bil-hidma ta’ pariri ghaqglin tal-Kumitat
Amministrattiv u tal-Investment Treasury Committe, irrivalutajna I-kirjiet kummer¢jali ta’
bini li ma kien bagaghlu I-ebda skop pastorali, bhalma mhuma l-istituti tat-tfal f’Ghajnsielem
li llum jikkontribwixxu dhul sostanzjali minn din 1-ghajn gdida amministrattiva, filwaqt li
tajniehom skop pastorali socjali gdid. Nista’ nghid li I-kirjiet kummercjali llum jaghmlu
tajjeb ghan-nuqqas ta’ dhul minn sorsi ta’ investimenti li fl-imghoddi kienu jirrrendu u li d-
Djocesi kienet tiddependi fughom. Sors gawwi ta’ rendiment finanzjaru huma d-dividendi li
niehdu mill-Bank APS li dan l-ahhar irnexxielna nzidu bi ftit is-sehem taghna fih (share
holdings). Irrid nghid ukoll li tul dawn l-ahhar erbatax-il sena zidna I-proprjeta immobiljari
tad-Djocesi u tal-parrocci. Barra x-xiri ta’ xi proprjeta ghal skop ta’ investiment, kellna wkoll
l-akkwist permezz ta’ xiri jew lasciti ta’ proprjeta bhalma mhi Villa Gauci fit-Trig Ta’ Pinu
mhollija lid-Djocesi minn Mons. Anton Gauci, garaxx fil-Fontana li 1-Kan. Guzepp Sacco
ghaddielna bi prezz imnaqqgas, Dar Trionfi fi Trig Sant’Ursula, u x-xiri bi prezz socjali tal-
kumpless tal-MAS f’Ghajnsielem li parti minnu ged tintuza ghall-qasam socjali. F’din ir-
riforma finanzjarja, grazzi ghall-ghagal u d-dehen tas-Segretarju Amministrattiv, stajna ghall-
ewwel darba xi snin ilu naghtu l-ewwel paga minima lill-kappillani u lill-addetti pastorali,
fosthom is-sacerdoti kollha li m’ghandhom I-ebda dhul iehor, inkluzi dawk li geghdin fuq
studju barra minn Malta. Qed nara kif intejjeb il-qaghda finanzjarja ta’ dawk li huma fil-
missjoni. Minn din is-sena dahhalna sistema ta’ awment perjodikali fejn kappillani jew
persuni b’responsabbiltajiet partikulari jigu apprezzati finanzjarjament lil hinn minn dak li
titlob il-paga minima. Id-Djocesi bdiet tissussidja assigurazzjoni tas-sahha lis-sacerdoti. Bi
ftehim mal-Gizwiti bdejna noffru bi prezz nominali (ghax sussidjat) pranzu/cena lis-sacerdoti
li ma ghandhomx min isajrilhom. Dan l-ahhar offrejna servizz ta’ hasil ta’ hwejjeg lil dawk
is-sacerdoti li ma ghandhomx min jahslilhom. Stajna naghmlu dan kollu ghax inholqu ghejun
godda ta’ dhul li jippermettu li s-sacerdoti taghna jghixu hajja b’dinjita li tisthogqilhom.

Ghandna relazzjoni tajba hafna mal-Arcidjocesi ta’ Malta u fi hdan il-Konferenza Episkopali
hemm spirtu ta’ kollaborazzjoni fraterna sabiha. Matul 1-episkopat tieghi I-Arc¢isqof Cremona
kien offrieli 1-possibbilta li naghmel terminu bhala President tal-Konferenza. Fid-dawl ta’ dik
l-esperjenza, nirrakkomanda li fil-gejjieni dan l-uffic¢ju jkun alternat bejn iz-zewg isqfijiet
djocesani.



Dawn huma ftit mill-hidmiet li bl-ghajnuna ta’ Alla u ta’ ghadd kbir ta’ persuni wettagna
matul dan il-mandat episkopali tieghi f’din id-Djocesi. Kif is-soltu jghid il-Papa, 1-importanti
huwa li wiehed igabbad process: f’dawn l-erbatax-il sena gabbadna diversi processi u ghandi
tama li f’din il-Knisja, li jien tant inhobb, hawn potenzjal li taht il-qawwa tal-Ispirtu s-Santu
dan il-process jibga’ ghadde;j.



